
PËRKUSHTIMI YNË SI 
PARTNERË PRO - AKTIVË 

NË TREGTI
Administrata Doganore Shqiptare është e 

përkushtuar t’i ofrojë publikut dhe tregtisë 

standardet më të larta të mundshme 

të shërbimit. Ne njohim përpjekjet e 

prodhuesve të përgjegjshëm të produkteve 

të akcizës që tregojnë të njëjtin përkushtim 

dhe që bëjnë të gjitha përpjekjet e 

mundshme për t’iu përmbajtur detyrimeve 

të tyre të ligjshme. Përveç këtij njoftimi, ne 

do të përpiqemi të ofrojmë udhëzime dhe 

orientime të tjera profesionale për tregtarët 

që punojnë në përputhje me ligjin bazuar 

në rrethanat individuale të gjithësecilit 

dhe aty ku shihet e përshtatshme për të 

përmbushur këtë nevojë. 

Jemi njësoj të përkushtuar për të 

ndërmarrë veprime të vendosura dhe të 

qëndrueshme për të penguar ekonominë 

informale, përfshirë dëmin social dhe 

ekonomik që mund të shkaktohet nga 

prodhimi i parregullt dhe i paligjshëm i 

alkoolit. Entet që qëllimisht veprojnë në 

papajtueshmëri me ligjin përballen me 

rrezikun e konfiskimit të mallrave të tyre 

dhe vendosjen e penaliteteve të rënda. 

 SEKSIONI 1:   HYRJA
1.1 Çfarë është detyrimi i akcizës?

Detyrimi i akcizës është një taksë e cila vihet për një numër të vogël mallrash të caktuar. Niveli i taksës 
së vendosur duhet të jetë njësoj si për mallrat që prodhohen në Shqipëri, ashtu edhe për mallrat që 
importohen.

Pezullimi i detyrimit të akcizës nënkupton që mallrat që i nënshtrohen detyrimit të akcizës në 
Republikën e Shqipërisë por pagesa e detyrimit pezullohet për mallrat që ruhen dhe shpërndahen 
sipas dispozitave të Ligjit për Akcizën. Detyrimi i akcizës mblidhet kur mallrat dalin nga sistemi i 
pezullimit, pra kur ato nxirren në treg.

Kryesore për sa i përket detyrimit të akcizës është që ju nuk mund të prodhoni, mbani apo importoni 
mallra akcize pa paguar më parë detyrimin, përveç rasteve kur jeni të miratuar nga Autoritetet 
Shqiptare. 

Këto miratime lëshohen vetëm për biznese dhe individë që kalojnë një “test standardi dhe 
përputhshmërie”, pra jo të gjitha kërkesat e bëra në doganë miratohen automatikisht. Gjithashtu, pas 
miratimit, ligji i akcizës detyron kontrollin e të gjithë procesit të prodhimit, që nga futja e lëndës së 
parë deri në shitjen e mallit dhe në këtë rast është i detyrueshëm për të gjithë tregtarët e regjistruar 
të akcizës të mbajnë të dhënat e duhura për të mbështetur një gjurmë të plotë auditimi. 

Është PËRGJEGJËSIA juaj të provoni se të dhënat për sasinë e produkteve dhe akcizës që paguani 
janë të sakta. Nëse ka boshllëqe, për shkak të neglizhencës apo për arsye mashtrimi, mund të merrni 
penalitete financiare dhe për moszbatueshmëri të vazhdueshme të ligjit të akcizës mund edhe t’ju 
anulohet miratimi apo t’ju vendosen kushte më të rrepta për punën tuaj (si psh kohë pune të kufizuara).

 

1.2 Për çfarë shërben ky Njoftim?

Ky njoftim shpjegon detyrimet ligjore për të gjithë prodhuesit e verës dhe rakisë, në mënyrë që ju të 
punoni në përputhje me sistemin shqiptar të akcizës. Ka një strukturë të veçantë në përputhje me 
të cilën duhet të veproni që e bën punën e biznesit tuaj efiçente dhe iu mundëson autoriteteve të 
mbledhjes së të ardhurave të akcizës të sigurohen që ju keni deklaruar shumën e saktë.

Ky sistem ju ndihmon në luftën ndaj tregtisë së paligjshme, pasi nëse i ndiqni këto udhëzime na 
dëshmoni që ju keni punuar në përputhje me ligjin dhe në këtë mënyrë ne mund të përqendrojmë 
më shumë vëmendjen tek tregtia e paligjshme.  

Ky njoftim bazohet në ligjin aktual dhe shpjegon çfarë ju duhet të bëni për t’i dëshmuar Autoriteteve 
Doganore Shqiptare që punoni në përputhje me ligjin, që mbani të dhëna të sakta dhe që paguani 
shumën e duhur të akcizës për të gjithë sasinë e verës dhe rakisë që prodhoni dhe shisni. 

Vini re se për disa nga prodhuesit e vegjël që prodhojnë sasi alkooli prej 100 litrash ose më pak në 
vit, jo për qëllim tregtie por për përdorim familjar, nuk është e nevojshme të regjistrohen si tregtarë 
akcize.  Megjithatë, edhe në këto raste duhet të merrni masa për të njoftuar Doganën që keni një 
ambient ku prodhoni alkool dhe për të regjistruar pajisjet si pjesë e procesit të miratimit.

 SEKSIONI 2:   LIGJI
Ligji të cilin duhet të zbatoni është ligji “Për Akcizat në Republikën e Shqipërisë”, nr.61/2012” (referuar 
si “Ligji”) si dhe “Dispozitat Zbatuese të Ligjit për Akcizat -VKM nr. 612/2012 (referuar si “Dispozitat 
Zbatuese”).

Gjatë këtij njoftimi do të citojmë paragrafë përkatës të Ligjit për ta pasur të lehtë për t’iu referuar dhe 
për të kuptuar se si zbatohen dispozitat përkatëse.

SEKSIONI 3:   MIRATIMI
3.1 Pse duhet të jeni “i miratuar”?

Drejtoria e Përgjithshme e Doganave (DPD) kërkon që të gjithë personat që duan të prodhojnë alkool 
si dhe ambjentet ku ata prodhojnë alkool të jenë të miratuara në mënyrë që të kemi informacion të 
përditësuar të bizneseve TË LIGJSHME dhe të ndihmojë në luftën kundër tregtisë së paligjshme e cila 
dëmton rritjen ekonomike dhe paraqet rrezik për shëndetin publik. 

Prandaj, aktiviteti i çdokujt që prodhon verë dhe/ose raki në Shqipëri DUHET TË MIRATOHET nga 
DPD. Nëse nuk keni miratim dhe prodhoni alkool për përdorim familjar ose jo për qëllime tregtie më 
shumë se sa lejon ligji, kjo tregon që prodhoni verë/rakinë mënyrë të paligjshme dhe i gjithë produkti 
që prodhoni bëhet objekt sekuestrimi. Përveç kësaj, të gjithë detyrimin e papaguar të akcizës do t’ju 
kërkohet ta paguani dhe gjithashtu do të jeni objekt i disa penaliteteve financiare. 

Nenet 19 dhe 20 të ligjit kërkojnë që çdo person, i cili prodhon apo depoziton mallra akcize nën 
regjimin e pezullimit të detyrimeve duhet të regjistrohet apo të autorizohet. Sapo të jeni autorizuar, 
do të merrni një kod fiskal unik, i cili duhet përdorur në të gjithë korrespondencën dhe formularët që 
lidhen me aktivitetin tuaj me mallrat e akcizës.

Prodhuesit e regjistruar të akcizës dhe depozituesit e miratuar do të përfitojnë nga këshillimi i shpejtë 
por brenda mundësive i doganierëve të akcizës për të ndihmuar tregtarët që ata të punojnë në 
përputhje me detyrimet ligjore (Ky Njoftim Udhëzues është pjesë e përkushtimit të qeverisë për të 
mbështetur tregtinë e ligjshme). 

Sipas nenit 50(4) të Dispozitave Zbatuese, si prodhues të verës dhe rakisë duhet që gjithashtu të jeni 
të autorizuar si magazinë fiskale prodhimi. 

Arsyeja përse kërkohet që edhe ambjenti, përveç kompanisë apo personit që prodhon alkolin, të 
miratohet është sepse ne kemi nevojë të kuptojmë veprimtarinë tuaj tregtare. Na duhet të mësojmë 
rreth lëndës së parë që përdorni dhe burimin e saj, rreth pajisjeve dhe tubacioneve të përdorura, në 
mënyrë që të kuptojmë kapacitetin tuaj për të prodhuar alkool si dhe sa janë humbjet nga çdo proces 
prodhimi. 

Miratimi juaj si subjekt i regjistruar për akcizën do të tregojë që ju po ndihmoni në luftën ndaj tregtisë 
së paligjshme dhe se jeni në gjendje t’iu përmbaheni angazhimeve ndaj autoriteteve doganore për të 
paguar akcizën e duhur për produktet që prodhoni si pjesë e veprimeve tuaja tregtare. 

3.2 Si dorëzohet aplikimi dhe çfarë lloj informacioni nevojitet?

Neni 51 i Dispozitave Zbatuese të Ligjit shpjegon procedurën që duhet ndjekur për të marrë autorizimin. 
Duhet të plotësoni dhe dorëzoni formularin e aplikimit sipas Shtojcës 11 të Dispozitave Zbatuese. 
Sapo të plotësohet, duhet dërguar tek Zyra vendore Doganore që mbulon territorin (shihni faqen e 
internetit www.dogana.gov.al për listën e plotë të adresave të Zyrave Doganore ku mund të dërgoni 
aplikimin). 

Nuk duhet të nisni prodhimin përpara se të keni marrë autorizimin. 

Përveç formularit të Aneksit 11, aplikimit duhet t’i bashkëngjisni edhe dokumentet e mëposhtme:

a) Ekstrakti historik nga QKR-ja; 
b) Prokura e përfaqësuesit ligjor për marrjen përsipër të përgjegjësive të shoqërisë, për rastet kur 
nuk përcaktohet në ekstraktin e QKR-së; 
c) Dëshmi penaliteti e përfaqësuesit të shoqërisë/administratorit; 
ç) Planimetria e ambienteve të planifikuara për magazinë fiskale, të shoqëruara me foto për çdo 
plan si brenda ashtu edhe jashtë; 
d) Plani dhe përshkrimi i instalimeve të ndryshme që do të jenë pjesë e magazinës fiskale (instalime, 
depo, rezervuarë, tubacione etj.); 
dh) Akti i kalibrimit të kontejnerëve (depozitave, sillosa etj.) nga DPM-ja, në rastet kur do të 
depozitohen lëngje apo materiale rifuxho. Për rastet kur marrja e certifikatës së kalibrimit është në 
proces, të depozitohet kërkesa e aplikimit shoqëruar me certifikatat e kalibrimit të disponueshme në 
momentin e prodhimit/importit; 
e) Certifikimet përkatëse për instrumentet dhe pajisjet matëse nga DPM-ja; 
ë) Deklarata për natyrën dhe pozicionin tarifor të produkteve që priten, dërgohen, mbahen dhe në 
rastin e magazinave të prodhimit edhe të lëndëve të para dhe produkteve të prodhuara;
f) Karta teknologjike me parametrat e punës, lëndët e para dhe produktet përfundimtare të 
përfituara sipas standardeve të përcaktuara më parë; 
g) Vlerësimi i sasive të produkteve të akcizës të prodhuara, të përpunuara dhe të depozituara/të 
stokuara për një periudhë të caktuar (vjetore apo që mbulon aktivitetin nëse është sezonale); 
gj) Dokumenti i garancisë; 
h) Informacioni për sistemin kontabël që përdor shoqëria, si dhe masat e kontrollit të brendshëm e 
metodat e kontrollit që ajo përdor; 
i) Konfirmimi se shoqëria nuk ka asnjë detyrim të pashlyer ndaj administratës doganore në 
momentin e aplikimit.”
Vini re që DPD tashmë kërkon nga disa prodhues vendas të mallrave të akcizës që të kenë të instaluara 
sisteme vëzhgimi me kamera në vendin e prodhimit, sipas nenit  58 pika 2 e Dispozitave Zbatuese të 
Ligjit. Udhëzimet që lidhen me specifikimin e llojit të pajisjes që mund të përdoret, përfshirë kamerat 
dhe sigurimin e ruajtjes së të dhënave si dhe vend-vendosjen e pajisjeve mund të gjenden në faqen e 
internetit të doganës www.dogana.gov.al

3.3 Kam bërë tregti pa miratim – çfarë të bëj?

Nëse keni nisur prodhimin dhe keni nevojë për miratim, atëherë duhet të aplikoni pa humbur kohë 
për t’u pajisur me autorizim. 

Neni 88 i ligjit është i qartë rreth penaliteteve për prodhimin e paligjshëm të alkoolit. 

Përpara se t’ju lëshohet autorizimi do të bëhet një vlerësim i arsyeshëm i asaj që na detyroheni dhe 
një analizë e mëtejshme do të bëhet pas vitit të parë të prodhimit të autorizuar. 

3.4 Sa kohë do të duhet të dalë miratimi?

Sapo të keni dorëzuar aplikimin me të gjithë informacionin e duhur (mospërfshirja e të gjitha të 
dhënave do të çojë në vonim të procesit), ai do të shqyrtohet dhe doganierët e akcizës do t’ju bëjnë 
një vizitë për të verifikuar të dhënat e dorëzuara. Synojmë të organizojmë vizitën brenda tre ditëve të 
punës nga marrja e aplikimit, por mund të na duhet më shumë kohë nëse informacioni i marrë është 
i paplotë. 

Doganierët që do t’ju vizitojnë do t’i dorëzojnë një raport Kryetarit të Doganës dhe vendimi për 
dhënien e miratimit apo për të kërkuar më shumë informacion do të merret brenda 30 ditëve pune. 

3.5 Jepen gjithmonë autorizimet/miratimet? 

JO. Dhënia autorizimit për t’u bërë subjekt i miratuar i akcizës nuk është automatike. Miratimet e 
autorizimeve bëhen vetëm për persona dhe kompani që mund të tregojnë se janë të përkushtuar 
për të paguar akcizën e duhur dhe që kanë një sistem të mbajtjes së të dhënave dhe të veprimit në 
përputhje me ligjin, i cili i jep DPD-së autoritetin të kontrollojë operacionet e biznesit në mënyrë 
efektive. 

Përpara se të dërgoni kërkesën për miratim, ju duhet të kuptoni përgjegjësitë tuaja ligjore dhe të 
zbatoni një proces që ju mundëson përputhshmërinë me ligjin. 

3.6 Çfarë mbulon miratimi?

Miratimi është kontrata ndërmjet jush dhe DPD-së dhe shpjegon saktësisht çfarë aktivitetesh ju 
lejohet të kryeni në lidhje me prodhimin dhe ruajtjen e mallrave të akcizës si dhe përcaktimin e zonës 
fizike ku mund të kryhet ky aktivitet. 

Për shembull, nëse keni 2 apo më shumë ambjente apo jeni pronari i një enti tjetër ligjor të përfshirë 
në të njëjtin aktivitet, ju duhet autorizim më vete për SECILIN AMBJENT TË VEÇANTË. 

3.7 Po sikur të ndryshoj mënyrën e punës?

Është e rëndësishme që planimetrinë dhe autorizimin t’i mbani në një vend të aksesueshëm dhe t’i 
kontrolloni rregullisht për t’u siguruar që veprimtaria aktuale dhe planimetria janë të njëjtat për të 
cilat është lëshuar autorizimi. 

Pajtueshmëria me ligjin e akcizës bazohet në besimin e ndërsjellë të autoriteteve të mbledhjes së 
të ardhurave dhe prodhuesit të alkoolit, prandaj duhet të mbani kontakt të rregullt dhe duhet të 
na informoni rreth ndonjë ndryshimi në veprimtarinë tuaj. Po ashtu, ne do t’ju bëjmë me dije kur 
ndryshon ligji apo ndryshohet procedura që ndikon në biznesin tuaj. 

DUHET të informoni me shkrim doganierin e akcizës në zonën tuaj  PËRPARA se të bëni ndryshime 
dhe ndryshimet përfshijnë: prodhimin e një kategorie të re alkooli, një depozitëtë re në ambientin 
e magazinimit, ndërtimin e një linje të re ambalazhimi, shtimin e kamerave të sigurisë në ambjente.

Bërja e ndryshimeve pas miratimit të autorizimit pa njoftuar paraprakisht DPD-në konsiderohet 
shkelje. 

3.8 Po sikur aplikimi të refuzohet?

Dogana është e përkushtuar të mbështesë komunitetin e biznesit. Megjithatë, do të ketë 
raste kur Dogana ka arsye të bazuara për të refuzuar një aplikim për miratim në rast se 
ai nuk i përmbush plotësisht kërkesat ligjore. Nëse aplikimi juaj refuzohet, arsyet për këtë 
do t’ju shpjegohen në letrën e refuzimit. Nëse më pas ndërmerrni hapa të mjaftueshëm 
për të trajtuar të gjitha arsyet e renditura nga Dogana, duhet të ridërgoni aplikimin për 
miratim. Dogana do të marrë parasysh masat e marra prej jush dhe do të vlerësojë nëse ato 
i përmbushin standardet e kërkuara në ligj. 

 SEKSIONI 4:   PËRKUFIZIME
4.1 Çfarë janë vera dhe rakia për qëllimet e akcizës?

Vera dhe rakia përkufizohen në ligj.

Neni 66 i ligjit e përkufizon rakinë si: “Një pije alkoolike e bërë nga rrushi ose nga fruta të 
fermentuara dhe distiluara”. Për të përfituar nga norma e reduktuar e akcizës, rakia duhet të jetë 
prodhuar në Shqipëri. 

Neni 70 (1) i këtij ligji përcakton “verën” si: të gjitha produktet që klasifikohen me kodet 2204 dhe 
2205 me (a) fortësi alkoli për vëllim që i kalon 1.2%, por jo më tepër se 15% vol, me kusht që alkooli 
në produktin përfundimtar të jetë përftuar tërësisht nga fermentimi; dhe (b) fortësi alkooli për volum 
që i kalon 15% vol por jo më shumë se 18% vol, me kusht që të jetë i prodhuar pa u pasuruar dhe që 
alkooli përmbahet në produktit përfundimtar përftohet plotësisht përmes fermentimit.

Neni 70 (2) i Ligjit përkufizon “verë e gazuar” si: të gjitha produktet që klasifikohen në kodet e 
nomenklaturës 2204 10, 2204 21 10, 2204 29 10 dhe 2205, të cilat gjithashtu: (a) janë të përfshira 
në shishe me “tapa në formë kërpudhe” të lidhura pas shishes apo të kapura dhe me presion në 
anhidritit të karbonit të lëngshëm të paktën 3 masa; dhe (b) me fortësi alkooli për volum më shumë se 
1.2% por nuk kalon 15% vol, me kusht që alkooli në produktinpërfundimtar të jetë përftuar plotësisht 
nga fermentimi.

4.2 Çfarë nënkupton kjo?

Rakia përfiton nga një normë e reduktuar e akcizës në krahasim me pijet e tjera alkoolike. Kjo  për 
shkak të natyrës tradicionale të rakisë në historinë dhe trashëgiminë e Shqipërisë. 

Duke qenë se e vetmja raki që mund të përfitojë nga norma e reduktuar që është ajo me origjinë 
shqiptare, Dogana kërkon prova për këtë gjë. Në këtë rast, duhet të mbani dhe të jeni të gjendje t’i 
tregoni doganierit të akcizës me kërkesën e tij të gjitha të dhënat mbi lëndët e para të përdorura 
në prodhimin e rakisë - rrush, mana, qershi, mjaltë, arra dhe fruta të tjera e përbërës të tjerë (si të 
importuara ashtu edhe të blera brenda vendit).

Niveli i akcizës për verën ndryshon përsa i përket fortësisë së alkolit (ka nivel më të lartë për verën 
mbi 12.5%.

 SEKSIONI 5:   TË DHËNAT
5.1 Duhet të regjistroj të dhëna?

Po. Duhet të mbani të dhëna në mënyrë që të mbështesni informacionin që i dorëzoni DPD-së në 
mënyrë që autoritetet e mbledhjes së të ardhurave të kryejnë kontrolle për të vërtetuar se po deklaroni 
sasinë e saktë të alkoolit të prodhuar dhe po paguani detyrimin e duhur të akcizës për të gjitha mallrat 
e prodhuara e shitura në treg. 

5.2 Ku përmenden të dhënat në ligj?

Neni 20 dhe Neni 48 i ligjit kërkojnë që të mbani të dhëna. Këto kërkesa shpjegohen më me hollësi 
në Dispozitat Zbatuese, në veçanti në Nenet 53, 54, 57, 63, 64, 65, 66, 70.

5.3 Çfarë të dhënash duhet të mbaj?

Si prodhues vere dhe rakie duhet të mbani të dhëna për një kontroll të qartë dhe transparent të gjithë 
veprimeve tuaja. Duhet të mbani të dhëna që tregojnë qartësisht: 

- Marrjen, pagesën dhe peshimin e të gjithë lëndës së parë – duhet të mbahen të dhëna të 
ndara për lëndë të parë të importuar dhe të siguruar(blerë) në vend.

- Përdorimi i lëndës së parë në procesin e prodhimit – pesha(sasia) e lëndës së parë që përdoret 
në çdo proces prodhimi; rrushi i shtypur i nxjerrë; lëngu që transferohet në procesin e 
fermentimit dhe produkti përfundimtar përpara ambalazhimit; 

- Enët e ruajtjes, pra ato ku mbahen produktet e akcizës brenda zonës së përcaktuar të magazinës 
fiskale duhet të kenë nga një numër identifikimi, të jenë të kalibruara dhe të bëhen matjet, të 
cilat duhet të shpërndahen (vendosen) në çdo enë në mënyrë që të identifikohen qartësisht 
me vit prodhimi, lloj vere/rakie etj.; 

- Të gjitha veprimet e ambalazhimit duhet të regjistrohen, përfshirë ditën e ambalazhimit, 
numrin e kontejnerëve të mbushur, numrin e pullave fiskale të përdorura, vendndodhjen e 
ruajtjes në magazinën ku ruhet malli, etj.;

- Çdo ditë duhet të matet vëllimi i mallit stok në nisje të ditës dhe në përfundim të ditës duke 
marrë parasysh lëngun që hyn në magazinë, ambalazhimin dhe largimin prej atij ambienti 
(kjo duhet bërë edhe në rast se nuk ka pasur lëvizje të tipit hyrje apo dalje në magazinë);

- Instrumentët matës duhet të fiksohen tek enët për të treguar rrjedhjen e alkoolit në hyrje dhe 
në dalje të enës së fermentimit, nga enët e fermentimit në enët e filtrimit dhe pastaj nga ena 
e ruajtjes  në ambalazhim;

- Duhet të faturohen të gjitha shitjet. Për shembull, nëse ngarkoni një kamion plot me verë për 
t’u shitur në treg, duhet të paguhen të gjitha detyrimet për mallrat në momentin që ato dalin 
nga magazina dhe pastaj duhet të ruhen të gjitha faturat që të tregojnë të gjitha shitjet; 

- Duhet të mbani të dhëna të të gjithë klientëve si dhe sasinë e shitjeve për çdo lloj produkti 
që i shitet secilit klient; 

- Ruani një kopje të gjithë DSHA-ve të dorëzuara.

Nëse ju ofrohet furnizim me lëndë të parë apo mallra të tjera që kanë lidhje me procesin e prodhimit, 
nga një furnizues i cili nuk mund t’ju ofrojë faturë dorëzimi në përputhje me ligjet tatimore apo shënim 
të qartë të sasisë së rushit dhe furnizuesin (me nr. NIPT-i dhe adresë)  të shënuara në ngarkesë, duhet 
të dini se mund të jeni duke kryer një shkelje të ligjeve përkatës të tatimeve dhe të akcizës.  

Mospasja e faturave apo të dhënave të regjistruara të këtij lloji për t’ia treguar doganierit të akcizës në 
mometin e kontrollit nënkupton që kontrolli do të jetë i paplotë dhe në këtë mënyrë dhe ju nuk jeni 
në zbatim të ligjit. Në rrethana të tilla, ju këshillojmë  që të refuzoni dorëzime të tilla dhe të raportoni 
raste të tilla tek doganieri i akcizës për zonën tuaj. 

Dogana është e përkushtuar të punojë me institucione partnere dhe u jep këtyre institucioneve 
çdo informacion, i cili potencialisht shkel ligje të tjera, të identifikuar nga doganierët tanë gjatë 
kontrolleve të akcizës. 

5.3 Përse na duhen këto të dhëna?

Në pamje të parë, kjo listë me të dhëna duket si përgjegjësi e madhe. Megjithatë, në fakt, këto të 
dhëna thjesht ndjekin rrjedhën e çdo procesi tregtar prodhimi e magazinimi. 

Është në interesin tregtar të të gjithë kompanive që prodhojnë alkool të ruajnë këto të dhëna si kërkesë 
e përgjithshme për bizneset në mënyrë që të monitorohet përdorimi i lëndës së parë, të kuptohet 
kostoja e prodhimit për secilën markë alkooli dhe tëpërcaktohet një çmim i përshtatshëm shitjeje që 
është konkurues dhe me përfitim në mbështetje të rritjes ekonomike të qendrueshme. 

Pra, nuk po kërkojmë të mbahen të dhëna shtesë përveç atyre që mbajnë të gjitha bizneset tregtare 
të konsoliduara. 

5.4 Si duhet t’i ruani të dhënat?

Të dhënat manuale janë të pranueshme por duhet të përmbajnë të gjithë informacionin dhe të jenë 
qartësisht të lexueshme. Është e rëndësishme që kur mbani të dhëna të mund të jepni një lidhje 
ndërmjet procesit të prodhimit dhe produktit përfundimtar. Libri i shitjeve dhe blerjeve që kërkohen 
nga ligji për tatimet është shembulli kryesor. Në mënyrë të ngjashme, duhet të siguroheni se të gjitha 
enët dhe vendndodhjet e ruajtjes ku ruani produktet përfundimtare të paketuara të kenë numra të 
qartë që korrespondojnë me të dhënat. 

Idealisht, të gjitha të dhënat e regjistruara duhet të ruhen në një sistem elektronik. 

Doganierëve të akcizës duhet t’u jepet akses i hapur tek sistemi i ruajtes së të dhënave dhe duhet t’u 
shpjegoni se si të aksesojnë të dhënat dhe se me çfarë lidhet secila prej tyre. Doganierët e akcizës 
janë të detyruar me ligj të ruajnë konfidencialitetin e të dhënave tuaja dhe të mos t’ua japin palëve 
të paautorizuara.

5.5 Vendi ku duhen ruajtur të dhënat

Sipas Nenit 54 të Dispozitave Zbatuese, të gjitha të dhënat e kontabilitetit të stokut duhet të ruhen në 
ambjentet e magazinës fiskale. 

Mund ti ruani të dhënat edhe në një adresë alternative, të ndryshme nga magazina, por duhet të 
aplikoni për leje nga doganieri i akcizës për këtë gjë dhe të regjistroni adresën dhe nëse është tek 
adresa e llogaritarit (ekonomistit), duhet të regjistroni dhe të dhënat e llogaritarit tek zyra vendore e 
doganës. 

Nuk duhet të ruani të dhëna të regjistruara në vend tjetër përveçse në ambientin e magazinës, përveç 
rasteve kur për një gjë të tillë ju është miratuar leje me shkrim nga DPD-ja. 

Nëse ju keni të dhëna të regjistruara që ruhen në një vend tjetër që nuk është ambjenti i magazinës 
së prodhimit, keni një muaj kohë nga data e publikimit të këtij njoftimi, për të informuar DPD-në rreth 
tyre. Në rast të kundërt, do të vendosen penalitete. 

5.6 A duhet të bëj rakordim mujor?

Po, sipas nenit 11 të ligjit dhe nenit 66 të Dispozitave Zbatuese, duhet të dorëzoni një deklaratë 
mujore për të rakorduar të gjitha veprimet e kryera në ambjentet tuaja për çdo muaj kalendarik. 

Pra, duhet të ruani të dhëna, për çdo lloj produkti, të:

- Stokut të disponueshëm në fillim të çdo muaji kalendarik;

- Hyrjet për atë muaj, për shembull, nga importet nga prodhimi apo nga blerjet në tregun 
vendas; 

- Largimeve (daljet) nga magazina për çdo lloj produkti për atë muaj kalendarik; 

- Detyrimit të paguar të akcizës për mallrat e larguar (shitur).

- Sistemi ASYCUDA është një program ku të gjitha të dhënat hidhen dhe dërgohen në Doganë. 
Është falas për përdorim dhe Dogana ju mundëson të dhënat për hyrjen në të si dhe fjalëkalimet. 
Formularët e tij njihen si DSHA (Dokumenti Shoqërues Administrativ) dhe duhet të plotësohen 
e dorëzohen.   

Duhet të dorëzohen të gjitha DSHA-të e muajit dhe për çdo DSHA duhet të keni faturat përkatëse të 
shitjeve që përmbajnë detaje mbi llojin e mallrave (p.sh. CabernetSauvignon 2014, Chardonnay 2013 
etj.), sasinë e tyre dhe NIPT-in e klientit të cilit i janë shitur mallrat.

Duhet të paguani akcizë mbi çdo mungesë stoku që nuk mund të identifikohet si humbje natyrale 
gjatë procesit të prodhimit. 

5.7 Vizitat e kontrollit nga personeli i akcizës i doganës

Kur të kemi për qëllim të kryejmë kontrolle do të lemë paraprakisht takim me ju. Me raste, mund të 
ndërmarrim vizita pa lënë takim por doganieri i kontrollit do t’ju thotë arsyen për vizitën e palajmëruar. 
Në çdo kohë të arsyeshme duhet t’ju lejoni doganierëve tanë akses në çdo zonë të ambientit të 
miratuar. Doganieri do t’ju japë një kopje të Urdhrit të Kontrollit të firmosur nga Zëvendës Drejtori i 
Përgjithshëm për Akcizën apo nga Kryetari i Zyrës Doganore vendore me hollësitë rreth kontrollit si 
dhe aktiviteteve që do të kryhen. Duhet të siguroheni që i gjithë personeli i sigurisë është në dijeni të 
faktit që mund t’ju kryejmë një vizitë kontrolli pa lënë takim paraprakisht. Të gjithë doganierët tanë 
do të kenë mjete identifikimi, që cilat do t’ua tregojnë në mbërritje. 

 SEKSIONI 6:   GARANCITË
6.1 Çfarë është garancia?

Garancia është një mjet me anë tëtë cilit DPD-ja sigurohet për pagesën e borxhit të akcizës që mund 
të lindë. Nenet 21-29 dhe 31 të ligjit mbulojnë kërkesat ligjore për garancitë. Nenet 72 deri në 79 të 
Dispozitave Zbatuese flasin më me hollësi.

6.2 Çfarë mbulon garancia?

Garancitë mbulojnë detyrimin(borxhin)e akcizës për alkoolin:

- Në procesin e prodhimit;

- Në procesin e magazinimit me pezullim akcize; dhe

- Në lëvizjen e produkteve të akcizës nën regjimin e pezullimit të akcizës.

6.3 Sa është shuma e detyrimit të akcizës duhet të mbuloni?

Neni 73 i Dispozitave zbatuese shpjegon se shuma e garancisë së nevojshme për të mbuluar detyrimin 
e akcizës për magazinat e prodhimit duhet të jetë 15% e detyrimit të akcizës të llogaritur në bazë 
të prodhimit të vitit të mëparshëm për prodhuesit ekzistentë dhe parashikimit për vitin e ri, për 
prodhuesit e rinj. 

Neni 75 i Dispozitave Zbatuese thotë që për mallrat e ruajturanë magazinat e stokimitdhe të lëvizura 
nën regjimin e pezullimit të detyrimit të akcizës, garancia duhet të mbulojë 100% detyrimet e 
pezulluara të akcizës. 

6.4 Si jepet (depozitohet) garancia?

Mund të bëni këto gjëra:

- Të ofroni një depozitë në para në dorë për shumën e duhur, 

- Të firmosni një çek për DPD-në me deklaratën e bankës që thotë se fondet çlirohen me 
marrjen e telefonatës për ta kërkuar një gjë; ose

- Mund të firmosni një sipërmarrje nga një institucion i miratuar financiar me bazë në Shqipëri 
që ju garanton se do të paguajë çdo borxh akcize që mund të keni në rast se ju nuk jeni në 
gjendje ta paguani atë. 

Kjo sipërmarrje normalisht ka një kosto për ju, pra kosto për shërbimin administrativ të ofrimit të 
garancisë. 

6.5 A mundet Dogana të refuzojë garancinë tuaj?

Po, për shkaqe të arsyeshme dhe në veçanti për arsyet e përmendura në nenin 78 të Dispozitave 
Zbatuese, mund t’ju refuzojmë lejen për të vendosur garanci. Në këto rrethana, nuk mund të 
prodhoni apo ruani mallra akcize në pezullim dhe duhet të paguani kështu vlerën e akcizës për çdo 
prodhim. 

 SEKSIONI 7:   PULLAT FISKALE
7.1 Çfarë janë pullat fiskale të akcizës?

Pullat fiskale të akcizës janë elementë sigurie për të shmangur mashtrimet dhe që i mundësojnë 
autoriteteve të mbledhjes së të ardhurave të kontrollojnë ligjshmërinë e shitjes  të alkoolit në treg. 
Pullat fiskale vendosen në tapat e enëve (shisheve etj.,) ambalazhuese në mënyrë që të grisen/prishen 
kur ena hapet. 

Një kod i veçantë (bar kodi) vendoset në pullë në mënyrë që kur pulla skanohet DPD të jetë në gjendje 
të identifikojë nëse pulla është e vlefshme apo e falsifikuar.

Për pullat fiskale flasin nenet 40 deri në 43 të Ligjit dhe neni 70 i Dispozitave Zbatuese.

Pullat fiskale kanë hyrë në përdorim në Shqipëri prej disa kohësh. SICPA u bë kompania ofruese e 
pullave fiskale në vitin 2011. Për këtë arsye, ka mundësi që në treg të ekzistojnë ende disa pulla fiskale 
të para vitit 2012. Megjithatë, asnjë prodhues nuk duhet të ketë në gjendje (të papërdorura) pulla 
fiskale të stilit të vjetër që nuk janë prodhuar nga SICPA.   

Nëse keni gjendje të pullave fiskale të papërdorura, kontaktoni doganierin e akcizës në zyrën vendore 
të doganës dhe jepini atij hollësitë e nevojshme. 

7.2 Cilat janë llojet e ndryshme të pullave fiskale?

Për çdo kategori alkooli dhe për çdo madhësi kontenieri (Njësitë Ruajtjes së Stokut -NjRS) ekzistojnë 
pulla të ndryshme fiskale. Prandaj, ju duhet të porosisni pullat e përshtatshme fiskale për llojin e 
alkoolit që prodhoni dhe për shishet ku e tregtoni atë. Për shembull, nëse keni shishe 50cl për rakinë, 
atë herë pulla fiskale për të duhet të jetë e ndryshme nga ajo për shishet 75cl.

Duhet të parashikoni kërkesat për ambalazhim dhe të porosisni në bazë të tyre pulla të mjaftueshme 
fiskale për të pasur në gjendje për rreth 3 muaj. 

7.3 Si t’i porosis pullat fiskale?

Përpara se të porosisni pullat fiskale, ju do të pajiseni me një emër përdoruesi dhe fjalëkalim që ju 
jep akses në sistemin e porositjes nëpërmjet internetit që ofrohet nga kompania koncesionare që 
ofron pullat fiskale, SICPA Security Solutions Albania Shpk (numri i telefonit të kompanisë+355 (0) 445 
087 11). Entet që nuk janë miratuar nga Dogana si tregtarë të mallrave të akcizës nuk do të mund të 
porosisin pulla fiskale. 

Pasi të keni marrë akses në sistem, do të mundeni të bëni porosi për sasinë dhe llojin e duhur të 
pullave. Kjo porosi hidhet në sistem dhe DPD miraton porosinë tuaj. Sigurohuni që të porosisni vetëm 
pullat fiskale që janë të përshtatshme për produktet që ju janë miratuar të prodhoni. 

Sapo DPD miraton porosinë, SICPA e përpunon atë dhe ju dorëzon pullat fiskale në ambjentin tuaj të 
regjistruar për prodhim, mormalisht brenda  24-48 orësh nga bërja e porosisë. 

7.4 Çfarë duhet të bëj kur marr në dorëzim pullat fiskale?

Kur merrni pullat fiskale, duhet:

- Të kontrolloni që keni marrë llojin dhe sasinë e duhur të pullave fiskale;

- Të shënoni tek të dhënat që regjistroni për pullat fiskale datën e marrjes, sasinë dhe llojin e 
pullave fiskale të dorëzuara;

- Nëse keni pulla fiskale gjendje, shënoni numrin në total të pullave fiskale të mbajtura. 

7.5 Ku duhen ruajtur pullat fiskale?

Nëse ju humbasin pullat fiskale apo nuk mbani (shënime) llogari për to, do t’ju kërkohet të paguani 
akcizën për sasinë e alkoolit për të cilën keni humbur pullat fiskale.

Prandaj, ju DUHET të ruani pullat fiskale në një vend të sigurtë dhe të mbyllur me çelës deri në 
momentin e përdorimit. 

Rekomandohet që të ngarkoni personel me përgjegjësinë e menaxhimit të procesit të furnizimit e 
vendosjes së pullave fiskale dhe aksesi tek vendi i ruajtjes së pullave fiskale të lejohet vetëm për një 
numër të kufizuar njerëzish. 

7.6 Kur duhet t’i vendos pullat?

Neni 41 i ligjit thotë që për veprimet e ambalazhimit ku përdoren makineri në të cilat pulla fiskale 
mund të ngjitet gjatë procesit të mbushjes së shisheve, pullat fiskale duhet të ngjiten në momentin e 
ambalazhimit. 

Për veprimet e ambalazhimit manual, pullat fiskale duhet të ngjiten manualisht “në momentin e 
hedhjes për konsum”.

7.7 Si duhen ngjitur pullat?

Çelësi është që pullat të ngjiten në shishe në mënyrë të atillë që:

- Të jenë të dukshme;

- Pulla të mos jetë e zhubrosur në mënyrë që bar kodi të mund të skanohet; dhe 

- Kur hapet shishja ato duhet të grisen ose të bëhen të papërdorshme.

Duhet të kryeni kontrolle periodike të pullave fiskale për t’u siguruar që nuk hiqen kollaj. 

Nëse shisni shishe me pulla fiskale të pangjitura mirë, klientët kanë të drejtë ligjore t’i refuzojnë ato 
dhe është përgjegjësia juaj të siguroheni se ato janë të ngjitura në mënyrë të përshtatshme. 

Prodhuesit inkurajohen të njihen me Udhëzimin nr. 19 datë 01.09.2015 të Ministrit të Financave i cili 
ndër të tjera flet edhe për mënyrën e vendosjes së pullave fiskale e që mund të gjendet i publikuar në 
faqen e internetit të DPD www.dogana.gov.al ose duke kontaktuar zyrën doganore.

7.8 Po sikur të gris apo dëmtoj pullat fiskale gjatë ngjitjes?

Nëse pullat fiskale dëmtohen gjatë ambalazhimit duhet ta merrni pullën fiskale dhe ta ngjisni në një 
copë letër, për të shërbyer si provë që është dëmtuar. 

Të dhënat e pullës fiskale të dëmtuar duhet të ruhen deri në kontrollin e ardhshëm të doganës si 
provë e dëmtimit.

7.9 Ku mund t’i ruaj mallrat që iu janë vendosur pullat fiskale? 



 15

NUK duhet t’i ruani mallrat me detyrim akcize të paguar në të njëjtin vend me mallrat me detyrim të 
pezulluar. 

Brenda ambienteve të magazinës fiskale duhet të përcaktoni vendndodhje të veçanta për mallrat që 
kanë pulla fiskale dhe për ato që nuk kanëpaguar akcizë.

Akciza duhet të paguhet përpara se mallrat të hidhen për konsum, dhe numri i DSHA-ve duhet të 
shënohet në faturat e shitjes.

7.10 Çfarë të dhënash duhet të regjistroj?

Siç u përmend më lart, i gjithë koncepti i menaxhimit të akcizës është që prodhuesi t’u japë doganierëve 
një gjurmë kronologjike nga marrja e lëndës së parë dhe deri tek shitjet. Pullat fiskale janë pjesë 
përbërëse e kësaj kronologjie. 

Duhet të jeni në gjendje të rakordoni:

- Sasinë e çdo marke alkooli të prodhuar; 

- Sasinë e paketuar (ambalazhuar); 

- Numrin e kontenierëve të ambalazhuar;

- Sasinë e ruajtur në çdo vendndodhje;

- Sasinë e produkteve të shitura dhe të nxjerra; dhe

- Çdo lloj pulle fiskale të përdorur.

Mënyra më e efektshme për ta bërë këtë është të mbahen shënim çdo ditë produktet e paketuara dhe 
pullat fiskale të përdorura. Duhet të kontrolloni sasinë e kontenierëve të mbushur dhe ta krahasoni 
me gjendjen e shtuar çdo vendndodhjeje si dhe me regjistrin e pullave fiskale. 

Kjo ndihmon doganierët gjatë kontrollit në rakordimin e prodhimit, ambalazhimit, shitjeve dhe pullave 
fiskale të përdorura dhe minimizon rrezikun e penaliteteve për mosmbajtje mirë të të dhënave. 

Gjithashtu, ju ndihmon të siguroheni se në të gjithë kontejnerët pullat fiskale vendosen në mënyrën 
e duhur.

Neni 70 thotë që sasia e pullave fiskale që mbani në ambjentet tuaja DUHET TË PËRKOJË me diferencën 
e hyrjeve dhe daljeve. Çdo mospërputhje në numrin e pullave do të çojë në pagesën e detyrimit të 
akcizës, plus penalitete. 

Ju si prodhues, keni barrën e provës për të na treguar se deklaratat tuaja janë të sakta. 

7.11 Duhet t’i dërgoj informacion rregullisht DPD-së?

Po. Gjatë ciklit aktiv të prodhimit të biznesit tuaj (duke marrë në konsideratë natyrën sezonale të 
prodhimit për disa produkte akcize si vera dhe rakia) ju duhet të dërgoni informacionin e mëposhtëm 
deri në datën 20 të çdo muaji:

- Planin e prodhimit për muajin pasardhës, pra nëse dërgoni një plan në 20 maj ai tregoj planin 

e prodhimit për qershorin;

- Plani i prodhimit duhet të tregojë gjithashtu kur planifikoni pastrimin e pajisjeve.

- Vlerësimin për ambalazhimin për muajin në vazhdim me orare kur keni për qëllim të nisni e të 
përfundoni ambalazhimin. 

Në periudhën e grumbullimit të lëndës së parë (p.sh, rrush në rastin e prodhimit të verës dhe 
rakisë) ju duhet të deklaroni sa më shpejt të jetë e mundur lëndët e para dhe prodhimin e pritshëm.

Ky informacion duhet t’i dërgohet edhe SICPA-s.

Nëse programi ndryshon pasi e keni dorëzuar atë, duhet të informoni DPD-në dhe SICPA-n me 
mundësinë më të parë, duke i dërguar një e-mail doganierit të akcizës. Mosnjoftimi sipas kërkesës 
apo ndryshimi i planeve pa njoftim paraprak, si dhe dhënia e informacionit të rremë ju bën objekt të 
penaliteteve financiare deri në pezullim të autorizimit të akcizës, në rast se gjatë vizitës në ambjentet 
tuaja vërejmë që nuk kryeni ato veprime që pritet prej jush sipas këtij njoftimi udhëzues. 

 SEKSIONI 8:   MATJA E VËLLIMIT TË LËNDËS SË PARË    
        DHE PRODUKTIT PËRFUNDIMTAR
8.1 Përgjegjësitë e matjes

Neni 142 i Dispozitave Zbatuese shpjegon kërkesat për të gjithë në lidhje me matjet e volumit për 
magazinat fiskale të prodhimit dhe stokimit. 

Duhet:

- Të merrni certifikatë kalibrimi nga Drejtoria e Përgjithshme e Metrologjisë për të gjitha enët 
(depozitat) që keni në magazinë;

- Pas kalibrimit duhet të shënoni në anë të depozitës kapacitetin e saj dhe në fund të çdo dite 
të masni vëllimin dhe të mbani të dhëna të stokut ditor;

- Gjithashtu duhet të shënoni datën kur është shtuar vera/rakia në enë;

- Pajisja matëse duhet të jetë e miratuar nga Drejtoria e Përgjithshme e Metrologjisë;

- Për çdo masë vëllimore, duhet të masni gjithashtu temperaturën e lëngut duke përdorur 
tabela konvertimi të njohura në rang ndërkombëtar, të shënoni vëllimin aktual dhe vëllimin e 
konvertuar në 20 gradë celcius; 

- Kur paketoni verë apo raki në kontenierë duhet të ndërmerrni hapat e nevojshëm për t’u 
siguruar se vëllimi është shumë afër përmbajtjes së treguar në etiketë dhe nuk e kalon atë 
shumë.  

8.2 Matja e lëndës së parë

Si lënda e parë me origjinë në vend ashtu edhe ajo e importuar duhet të regjistrohen me saktësi 
në procesin e prodhimit. Matja e saktë e lëndës së parë është shumë e rëndësishme në gjurmën e 

auditimit pasi krijon mundësinë që doganierët të mund të vlerësojnë sasinë e alkoolit që prodhoni. 

Duhet të masni të gjithë lëndën e parë që merrni, të regjistroni kur e lëvizni atë nga vend-ruajtja e 
lëndës së parë tek procesi i prodhimit dhe të mund të lidhni prodhimin me këto të dhëna. 

8.3 Matja e lëngut

Duhet të jeni në gjendje të matni saktë të gjithë sasinë e alkoolit rifuxho pasi akciza për alkoolin 
bazohet edhe në vëllim, përveçse në fortësinë e alkoolit. Të gjitha enët duhet të etiketohen saktë dhe 
sasia e alkolit në secilën duhet të matet saktë.  

Për të bërë këtë, DPM duhet të kalibrojë zyrtarisht enët tuaja dhe ju duhet të regjistroni rregullisht 
vëllimin e ruajtur. 

8.4 Instrumentët matës

Instrumentët matës janë një pjesë e rëndësishme e biznesit të prodhimit të alkoolit pasi iu mundësojnë 
bizneseve monitorimin e rrjedhjes, humbjeve dhe produktit përfundimtar të prodhuar nga lënda e 
parë për të identifikuar sasinë dhe rrjedhjen e mallrave nëpërmjet procesit. 

Janë gjithashtu një instrument i rëndësishëm për DPD –në pasi është një mënyrë tjetër për t’u siguruar 
se është paguar shuma e saktë e akcizës. 

Instrumentët matës duhet të vendosen në pika kyçe dhe të tregojnë rrjedhën e lëngut nga faza e 
prodhimit e deri tek ambalazhimi. Vendet kyçe ku mund të vendosen janë: 

- Në lëvizjen nga fermentimi dhe distilimi në enët e ruajtjes dhe fermentimit; 

- Në lëvizjen nga enët e fermentimit nëpërmjet filtrimit në enët e ruajtjes përfundimtare;

- Në lëvizjen nga enët e ruajtjes deri tek ambalazhimi.

Çdo ambjent prodhimi ka lloje të ndryshme pajisjesh prandaj është e rëndësishme që përpara 
se të instaloheninstrumentet matës të merret miratim nga DPD në lidhje me vendosjen e tyre.

8.4.1 Marrja e leximeve

Në përgjithësi, kalimatësit tregojnë një numër i cili lidhet me sasinë në litra (apo hektolitra) të lëngut 
që rrjedh nëpërmjet matësit dhe shkakton ndryshim të leximit. Sapo DPM të ketë kontrolluar matësin 
dhe miratuar përdorimin e tij duke vendosur një vulë në mekanizmin ku del leximi, ju DUHET ta 
përdorni për të nxjerrë rregullisht lexime. 

8.4.2 Kur duhen marrë leximet?

Numëratori i çdo kalimatësi duhet lexuar në fillim të çdo procesi prodhimi dhe në fund të çdo dite 
pune. Duhet të shënoni kohën dhe datën e leximit dhe matësin me të cilin lidhet leximi. 

8.4.3 Po kur ndodh pastrimi?

Duhet ta keni informuar më përpara doganierin vendor të akcizës për kohën kur kryhen veprimet e 
pastrimit. Kjo i jep doganierit mundësinë të vijë dhe të shohë nisjen e procesit të pastrimit dhe ju 
ndihmon ju me leximin e matësit. 

Është shumë e rëndësishme që t’i përmbaheni planit të prodhimit që keni dorëzuar në DPD ose që t’i 

informoni ata sa më shpejt që të jetë praktike (pra, brenda 24 orëve) për çdo lloj ndryshimi. 

Është po aq e rëndësishme që të bëni leximin e matësit përpara dhe pas çdo pastrimi dhe të shënoni 
në të dhënat që regjistroni për matësin se këto lexime lidhen me pastrimin e lëngut dhe të ujit. Koha 
e regjistrimit duhet të përkojë me planet e prodhimit që keni dorëzuar. 

Mosmarrja e leximeve të veçanta për veprimet e pastrimit konsiderohet nga DPD si lëng i regjistruar 
që kalon nëpër matës, pra alkool dhe në këtë rast mund të vendosen penalitete ndaj subjektit për 
pagesë të detyrimit të akcizës. 

Mos harroni, është përgjegjësia JUAJ të mbani të dhëna që na tregojnë veprimet tuaja. 

8.5 Si t’i marr certifikatat e duhura nga DPM? 

Të gjithë enët dhe matësit duhet të kalibrohen nga DPM. 

Ky është një proces me 4 faza:

1. Duhet t’i drejtoni DPM-së një kërkesë me shkrim për t’u bërë kontrollet dhe për t’u lëshuar 
certifikata. Adresa është: Drejtoria e Pegjithshme e Metrologjise; Autostrada Tirane-Durres, 
Km 8, Kashar, Tiranë; e-mail: metrology@dpm.gov.al

2. Ky shërbim është me pagesë, e cila duhet të bëhet përpara se DPM të vijë tek ambienti juaj. 
Shuma e pagesës varet nga kapaciteti dhe vëllimi i secilës enë. 

3. Pas marrjes së pagesës, DPM do bëjë vizitë në magazinën tuaj dhe do të shikojë të gjitha 
makineritë dhe enët. 

4. Sapo DPM të përcaktojë që procesi i kalibrimit është i përfunduar, do të lëshohet certifikata. 

Kalibrimi i matësve duket të konfirmojë se nuk ka manipulim të matësve. Vendoset një plumçe 
sipër makinerisë për të shmangur hyrjet e paautorizuara. 

 SEKSIONI 9:   MATJA E FORTËSISË SË ALKOLIT
9.1 Përse është e rëndësishme fortësia e alkolit?

Akciza llogaritet duke iu referuar jo vetëm vëllimit të alkoolit por edhe fortësisë së tij. Akciza për rakinë 
llogaritet mbi një normë të caktuar për litër alkooli të pastër, ndërsa akciza për verën llogaritet sipas 
një sistemi me breza, ku e njëjta normë aplikohet për verën me më shumë se 1.2% por jo më shumë 
se 12.5% abv, por pastaj ka një normë më të lartë akcize për verën me më shumë se  12.5% por jo më 
shumë se 15% abv.

Në përgjithësi, për qëllime të përllogaritjes së akcizës pranohet fortësia e alkoolit që vendoset 
në etiketë. Megjithatë, duhet të siguroheni që fortësia e alkoolit e vendosur në etiketë të jetë e 
saktë.

Nëse zbulojmë se keni deklaruar në etiketë fortësi alkooli më të ulët se sa realisht është, mund të 
vendosim penalitete financiare, të kërkojmëtë paguani detyrimin e akcizës për përmbajtjen e alkolit 

me fortësi më të madhe madje dhe të kërkojmë që të paguani akcizë për të gjithë alkolin që keni në 
ambjent e të dërgoni për çdo produkt mostra për analizë laboratorike.  

9.2 Si llogaritet fortësia e alkolit?

Duhet të llogarisni fortësië e alkolit në çdo prodhim përpara ambalazhimit për t’u siguruar që fortësia 
e alkoolit deklaruar është e saktë. 

Nëse keni pajisjet për llogaritjen e fortësisë së alkolit në ambjentet tuaja, metoda e përdorur 
dhe kohët kur kontrollohet fortësia e alkolit duhet të miratohen me shkrim nga doganierët e 
akcizës.

Mund të përdorni çfarëdolloj metode për përllogaritjen e fortësisë së alkoolit për verën për sa kohë 
që nxirren rezultate që janë të njëjta me ato që do të nxirreshin nga metoda e analizimit të distilimit 
(që njihet edhe si metoda e referimit). Kjo është veçanërisht e rëndësishme nëse fortësia e verës suaj 
është afër pragut që dallon nivelin e taksimit.

Nëse nuk përdorni analizën e distilimit për të matur fortësinë, duhet të jeni të përgatitur të shpjegoni 
metodën dhe të tregoni se rezultatet e arritura prej jush janë të njëjta që do të arriheshin po të ishte 
përdorur ajo metodë. 

Për çdo metdë që nuk bazohet në analizë laboratorike, një analist i pavarur duhet të testojë fortësinë 
e çdo produkti tuaj, të paktën një herë në vit, për të konfirmuar përputhshmërinë me rezultatet e 
llogaritura. Rezultatet e analizës së pavarur duhet të mbahen në regjistrat e biznesit tuaj. 

9.3 Si duhet ta llogarisni fortësinë alkoolike të rakisë?

Akciza për rakinë llogaritet duke iu referuar një norme të caktuar për litër të alkoolit të pastër. 
Prandaj është më e rëndësishme të analizohet fortësia e alkoolit të rakisë pasi akzica ndryshon çdo 
0.1% vol.

Në përgjithësi fortësia e alkolit përcaktohet me anë të hidrometrit, termometrit dhe konvertimit duke 
përdorur tabelat e konvertimit të njohura në rang ndërkombëtar. 

Duke përcaktuar temperaturën e alkolit në ajër në 20 gradë celcius dhe duke e llogaritur fortësinë e 
rakisë si përqindjen e alkolit për vëllim që korrespondon me këtë densitet në tabelën e konvertimit, 
për sa kohë që dendësia e alkolit është ndërmjet dy numrave të njëpasnjëshëm në tabelë, fortësia 
përcaktohet nëpërmjet interpolimit linear. 

9.4 Çfarë të dhënash të fortësisë së alkoolit duhet të mbani?

Duhet të përcaktoni fortësinë e çdo sasie të veçantë (një cikël prodhimi të të njëjtit produkt)  për secilin 
nga produktet tuaja. Në rastet kur vera nga një sasi paketohet në lloje të ndryshme kontenierësh, për 
shembull në kuti dhe shishe, mund të kombinoni rezultatet. 

Duhet të regjistroni të dhëna të të gjitha testeve për fortësinë e alkolit të kryera dhe t’i lidhni ato me 
ciklet e paketimit . 

Prodhuesve iu kujtohet se ligji “Për Ushqimin” kërkon që prodhuesit e alkoolit të çojnë produktet e 
tyre dhe etiketat përkatëse për analizë dhe certifikim tek Autoriteti Kombëtar i Ushqimit (AKU). Nëse 
për produktet lëshohet certifikatë sipas këtij procesi, aty përcaktohet edhe fortësia. Kjo gjë mund të 

merret parasysh gjatë përcaktimit të normës së akcizës që paguani për produktin. 

9.5 Karta teknologjike

Karta teknologjike është një dokument i cili lëshohet nga prodhuesi e që tregon se si prodhohet çdo 
produkt, fortësinë e alkoolit të synuar, lëndën e parë të përdorur dhe sasinë e alkolit që protet të 
prodhohet nga ajo lëndë e parë.. Karta teknologjike verifikohet dhe miratohet nga Departamenti i 
Akcizës. Ky është një dokument zyrtar.

Nëse nisni të prodhoni produkte të reja, duhet të depozitoni një kartë të re teknologjike - ose nëse 
merrni lëndë të parë të re apo keni një prodhim të papritur, duhet të informoni sa më shpejt DPD –në. 

 SEKSIONI 10:   HUMBJET
10.1 Çfarë janë humbjet?

Pranohet që gjatë procesit të prodhimit të verës dhe rakisë ka edhe humbje natyrore dhe prej avullimit. 
Niveli i humbjeve së pësuara varet nga pajisjet dhe proceset e përdorura. 

Neni 11 i Ligjit lejon që për humbjet që ndodhin për mallin me detyrime të pezulluara për shkak të 
forcës madhore apo për shkak të natyrës të mallit të mos jenë objekt i akcizës.

Megjithatë, duhet të jeni në gjendje të jepni prova për arsyen e ndodhjes së humbjes. ‘Provat’ e 
pranueshme mund të përfshijnë, për shembull, të dhënat e analizës së produktit që tregojnë 
ndryshimet e temperaturës dhe humbjet natyrale. 

10.2 Cila është normal e lejuar e humbjeve?

Të gjitha humbjet duhet të maten dhe regjistrohen. Neni 91 i Ligjit përcakton se në lidhje me ruajtjen 
dhe lëvizjen e alkolit, humbja prej of 2% është e pranueshme por çdo humbje që e kalon 2% bëhet 
objekt penaliteti në shumën e trefishit të akcizës që paguhet për humbjet e mallit. 

Nuk duhet të gjendet mall tepër. Për çdo tepricë stoku të gjendur deri në 2% gjoba është 200 000 lekë 
ndërsa për teprica mbi 2%, penalitetet variojnë nga 2 deri në 5-fishin e detyrimeve.

10.3 Cili është ndryshimi ndërmjet një humbjeje dhe një mungese/deficiti apo mospërputhjeje? 

Seksioni 3 i Dispozitave Zbatuese flet me hollësi rreth trajtimit të humbjeve/firove, mospërputhjeve 
dhe mungesave/deficiteve.

Përcaktohet se:

•	 Për magazinat e prodhimit, deficiti nënkupton ndryshimin ndërmjet sasive të pritshme të 
prodhimit (nga lënda e parë e marrë) dhe sasisë së mallit të akcizës së prodhuar; 

•	 Në magazinat e stokimit ndryshimi ndërmjet sasive të mallrave të akcizës së regjistruara në 
të dhënat e mbajtura në kontabilitetin e stokut dhe sasisë së mallrave të akcizës të gjendura 
gjatë invetarit; 

•	 Mospërputhja në lëvizje është ndryshimi ndërmjet sasisë së mallit të deklaruar në DSHA në 
vendin e largimit dhe sasisë së marrë në destinacion.

Për ato raste ku zbulohet edhe një humbje e mallit DHE një tepricë malli në stok, nuk lejohet asnjë 
kompensim. 

10.4 Po sikur aksidentalisht të thyhen disa kontejnerë në magazinën time? 

Humbjet aksidentale të produktit nuk konsiderohen si humbje të natyrore. Prandaj, për të gjitha 
humbjet/ aksidentale paguhet akciza, përveç në rastin e: 

- Humbjeve që vijnë si rezultat i një force madhore; apo

- Shkatërrimit të planifikuar, pasi DPD është lajmëruar për shkatërrimin dhe arsyen e shkatërrimit.

Të gjitha humbjet aksidentale duhet të hetohen dhe duhet të njoftohet për këtë doganieri i akcizës sa 
më shpejt të jetë e mundur. Kur doganieri i akcizës të vijë për vizitë verifikuese duhet të tregoni sasinë 
e humbjes dhe të shpjegoni se çfarë ka ndodhur e se si e keni llogaritur humbjen. Pas kësaj mund të 
nxirret një vlerësim për akcizën e mallit të humbur. 

10.5 Po humbjet që ndodhin pasi është paguar akciza?

Humbjet pasi është paguar akciza nuk janë të rimbursueshme. Duhet të përpiqeni të siguroni mallin 
për të mbuluar koston e humbjeve të konsiderueshme. Nuk rimbursohet akcizë përhumbjet që 
ndodhin pas pagesës së detyrimit. 

 SEKSIONI 11:  RUAJTJA NË MAGAZINË
11.1 Vendndodhjet e depozitimit

Pasi alkooli paketohet dhe shishet vendosen nëpër arka, ai ruhet në zonën e magazinimit të ambientit 
të magazinës fiskale.

DUHET që për çdo zonë të vendosni numra për vendndodhjet. Duhet të ketë zona të ndryshme 
vendndodhjeje për secilën markë alkooli të prodhuar, si për zonën e mallit me detyrim të pezulluar 
ashtu dhe për atë me detyrim të paguar. 

Për magazinim të mallit me detyrime të paguara (kur DSHA-ja e hedhjes së mallit për konsum 
dorëzohet përpara se të lëshohen faturat) duhet të bëhet lidhja ndërmjet sasisë së alkoolit në secilën 
vendndodhje me DSHA-në për të cilën është paguar detyrimi. 

11.2 Shembuj të vendndodhjeve së depozitimit

Një fabrikë vere ka dy lloje verërash: 2 varietete të verës së kuqe dhe 2 varietete të verës së bardhë. 
Kanë gjendje verë të vitit 2014, 2013 dhe 2012. Gjithashtu, prodhojnë dhe 2 lloje rakie. 

11.2.1 Magazinimi i mallit me detyrim të pezulluar:

E gjithë sasia e verës dhe rakisë në gjendje rifuxhoruhet në enë përpara se të hidhet nëpër shishe. 
Këto enë duhet të shënjohen me numra unikë identifikues dhe idealisht duhet të bëhen matje fikse të 
sasisë që hyn e që del me anë të matësave .

Të dhënat e regjistruara duhet të tregojnë sasinë e alkoolit që hidhet në çdo enë si dhe datën e hyrjes 
dhe llojin e produktit.

Secila enë përmban një markë të ndryshme produkti. 

Kështu, A1 përmban Chardonnay, A2: Reisling; A3: Kabernet; A4: Merlot.

Në mënyrë të ngjashme, kontenierëve të rakisë duhet t’u vendosen numrat përkatës. 

Kur alkooli ambalazhohet për depozitim me detyrim të pezulluar duhet të bëhet lidhja mes tij dhe 
enës nga e cila u mor. 

Kështu, A1 Chardonnay paketohet në vendndodhjen A11, A12, A13 etj.  Ambalazhimi i Kabernetit 
bëhet në A31, A32 etj.

Puna me një sistem të tillë u ofron një lidhje doganierëve e DPD-së në mënyrë që ata të shohin 
ambalazhimin dhe depozitimin e çdo ene. 

Kështu, të dhënat e regjistruara tregojnë: 10 arka Kabernet të vendosura në vendndodhjen A31 në 23 
maj 2015.

Ky sistem i thjeshtë mundëson një gjurmë auditimi më të qartë të ambalazhimit nga çdo enë në 
vendndodhje specifike. Këto vendndodhje ekzistojnë tashmë në shumicën e magazinave të prodhimit 
prandaj gjëja e vetme që ngelet për t’u bërë është të përcaktohet një numër vendndodhjeje më i 
qartë, i cili lidhet me enën e ruajtjes së produktit të paambalazhuar prej nga erdhi dhe në një zonë 
fizikisht të veçuar. 

11.2.2 Depozitimi i mallit me detyrime të paguara

Normalisht, duhet të ketë sasi të vogla të depozituara të mallit me detyrim të paguar pasi  gjithë ideja 
e sistemit të akcizës në Shqipëri është që shitjet të bëhen përpara se të paguhet detyrimi dhe që çdo 
DSHA për “Hedhje për konsum” të lidhet me fatura të veçanta.  

Nuk ndodh gjithmonë kështu, ama dhe për shumë veprime tregtare paguhet akciza përpara se të 
bëhet ndonjë shitje. 

Kjo shkakton problem për DPD-në pasi ia bën të vështirë të bëjë rakordimin e pagesës së detyrimit me 
shitjet dhe është gjithashtu e vështirë të përcaktohet me siguri të plotë se për mallrat e depozituara 
në vendndodhje depozitimi me detyrim të paguar në fakt është paguar akciza. 

Prandaj, duhet të provoni se për alkoolin e depozituar në vendndodhjet e depozitimit në fakt është 
paguar akciza. 

Kështu, ndiqet i njëjti proces për depozitimin e mallit me detyrim të paguar. Megjithatë, duhet të 
shtohet një numër në vendndodhjen e depozitimit për të treguar qartësisht se për ato mallra është 
paguar detyrimi. 

Pra, ndërsa alkooli nga ena e depozitimit A1 ishte vendosur në vendndodhjet A1, A12 dhe A13 – 
depozitimi i mallit me detyrim të paguar nga ena A1 do të ketë si vendndodhje A111; A121; dhe A131.   
“1”-shi tregon që detyrimi është paguar. 

Të dhënat e regjistruara manualisht në letër që tregojnë sasinë që vendoset në DSHA e cila i dorëzohet financierit 
për ta hedhur si të dhënë elektronike në sistem, duhet të kenë edhe numrin e vendndodhjes në to. 

Sapo dorëzohet DSHA-ja, numri i DSHA-së shënohet tek këto të dhëna në mënyrë që DPD-ja që ketë 
një lidhje të qartë për të treguar se mund të ofroni prova për të treguar se detyrimi për produktet 
është paguar në çdo vendndodhje. 

Kjo do të thotë që kur lëshohen faturat në momentin e shitjes së mallrave, ato tregojnë numrin e 
vendndodhjes prej nga u morën mallrat që u zhvendosn së bashku me numrin e DSHA-së, çka përbën 
gjurmën e plotë të auditit. 

Kjo do t’ju ndihmojë të mbani të dhëna tregtare të përditësuara, do t’ju ndihmojë të identifikoni 
vjedhjet brenda në magazinë dhe më e rëndësishmja, do t’ju ndihmojë t’i provoni DPD-së në çdo 
vizitë të saj se për çdo sasi produktesh të depozituar në çdo zonë është paguar detyrimi. 

 SEKSIONI 12:   MOMENTI I LINDJES DHE I PAGESËS    
        TË DETYRIMIT
12.1 Kur bëhet akciza e detyrueshme për t’u paguar?

Akciza bëhet E DETYRUESHME për t’u paguar sapo produkti të hidhet për konsum ose kur importohet 
në Shqipëri.  

12.2 Kur duhet ta llogarit dhe paguaj akcizën?

Pasja e një autorizimi për të prodhuar dhe depozituar alkool në ambiente të miratuara ju mundëson 
vazhdimin e prodhimit dhe depozitimit nën regjimin e pezullimit të detyrimit. Kjo do të thotë që 
edhe pse alkooli i prodhuar dhe i depozituar i NËNSHTROHET detyrimit të akcizës, nuk keni nevojë ta 
llogarisni dhe ta paguani atë derisa malli të dalë nga ambjenti juaj i miratuar.

12.3 Gjurma e auditit

Prandaj është kaq e rëndësishme të mbahen të dhëna dhe prova, sipas kërkesës së Seksionit 5 më lart. 
Çdo rast që kjo gjë nuk ndodh do të rezultojë në penalitete financiare apo edhe revokimin e miratimit 
që do të thotë që do t’ju duhet të paguani akcizën sapo alkooli të bëhet subjekt i këtij detyrimi. 

12.4 Si llogaritet detyrimi?

Duhet të llogarisni dhe të paguani të gjithë akcizën duke përdorur sistemin e DSHA-së. Të gjitha DSHA-
të e dorëzuara duhet të ofrojnë një gjurmë auditimi të qartë që nga lënda e parë e deri tek prodhimi, 
ambalazhimi, depozitimi dhe shitja.  

Është e rëndësishme të tregoni sa më shumë hollësi të jetë e mundur kur paraqitni DSHA-të. Për 
shembull, mos paraqitni një DSHA të vetme për hyrjet e verës së pa ambalazhuar në magazinën e 
depozitimit pas fermentimit. 

Seksioni 13 më poshtë ju shpjegon procedurën e DSHA-së. 

12.5 Si paguhet detyrimi?

Duhet të siguroheni që keni fonde të mjaftueshme në llogarinë e akcizës, e cila regjistrohet në 
drejtorinë e akcizës, për të mbuluar të gjitha pagesat e kërkuara.

12.6 A mund ta shtyj afatin e pagesës së detyrimeve deri kur të kem mundësi për të paguar?

Jo. Ligji nuk e lejon shtyrjen e afatit të pagesës së detyrimeve dhe akciza duhet të paguhet në momentin 
e nxjerrjes së mallit nga magazina fiskale për shitje në tregun e brendshëm. 

 SEKSIONI 13:   PROCEDURA E DSHA-SË
13.1 Cili është qëllimi i sistemit të DSHA-së?

Sistemi i DSHA-së ju ofron mundësi të paraqisni prodhimin, shitjet, lëvizjet dhe pagesën për akcizën 
drejtpërdrejt tek autoriteti doganor. 

Duhet të siguroheni që të gjitha paraqitjet të jenë të sakta. Nëse paraqisni një DSHA pa u siguruar për 
saktësinë e shifrave të paraqitura, kryeni shkelje dhe mund të ndiqeni penalisht e të merrni një sërë 
penalitetesh të mundshme, përveç detyrimit për të paguar akcizën e padeklaruar. 

13.2 Çfarë DSHA-së duhet të paraqis?

DSHA të ndryshme kërkohen për të gjitha hapat e gjurmës së auditit. Duhet të matni dhe paraqisni 
saktë të gjitha hollësitë në lidhje me:

- Lëndën e parë të marë (si lëndën e parë të IMPORTUAR dhe atë që e ka burimin në Shqipëri);

- Mallrat e përfunduar që kanë hyrë në magazinën tuaj të depozitimit, përfshirë stokun e prodhimit; 

- Të gjitha humbjet e pësuara në prodhim dhe në depozitim;

- Të gjitha hedhjet për konsum dhe që për të cilat duhet të paguhet detyrimi; 

- Të gjitha largimet nga ambjentet tuaja pa akcizë të paguar (për eksport apo përdorim të 
ligjshëm pa detyrime) 

- Lëvizjet për në magazina të tjera fiskale me akcizë të pezulluar.

13.3 DSHA-ja për lëndën e parë

Vera dhe rakia prodhohen nga fermentimi i rrushit dhe fruta të tjera dhe për rakinë kjo ndiqet nga një 
proces distilimi. 

Lënda e parë merret nga burime të vendit dhe të huaja. 

Është e rëndësishme që E GJITHE lënda e parë të matet në momentin e mbërritjes në ambjentin tuaj 
dhe të paraqitet një DSHA për lëndën e parë. 

Një DSHA tjetër kërkohet për çdo lëndë të parë të marrë, së bashku me vërtetimim e dorëzimit dhe 
faturat që ofrojnë prova të burimit të mallit dhe koha e faturës mbahet për të mbështetur dorëzimin 
e DSHA-së. 

Duhet të ndani në DSHA-në për lëndën e parë llojet e ndryshme të rrushit të marrë (jeshil/i kuq etj.).

Sigurisht që këto të dhëna regjistrohen më vete nga të dhënat tuaja tregtare. 

13.4 DSHA-ja e stokut

Sapo përfundon procesi i prodhimit, vera dhe rakia e pa ambalazhuar hidhet më enët e ruajtjes në 
magazinën tuaj. 

Duhet të paraqitet një DSHA stoku për të treguar llojin e ndryshëm të alkolit të prodhuar. 

Një DSHA e përgjithshme që thjesht tregon sasinë e litrave por jo ndryshimin ndërmjet llojit të verës 
apo rakisë është e papranueshme. 

Duhet të paraqisni DSHA të veçanta që tregojnë sasinë e litrave të çdo lloji vere që i është shtuar 
stokut të verës së paambalazhuar: psh.: Chardonnay; Kabernet etj.

Mos harroni që kur paraqitet stoku i produktit të paambalazhuar rë dhënat e regjistruara duhet të 
tregojnë se cilat enë përdoren dhe të jenë në gjendje të tregojnë se sasia e alkolit të paambalazhuar 
që paraqitet në DSHA mund të rakordohet me stokun e ambalazhuar e të hedhur për konsum në treg. 

13.5 DSHA-ja për humbjet

Sapo të identifikoni humbje në ambjentet tuaja, duhet t’i regjistroni ato e të dhënat t’i hidhni në një 
DSHA për humbjet. 

DSHA-ja për humbjet duhet të mbulojë të gjitha rastet e thyerjeve dhe derdhjeve që ndodhin në 
magazinë dhe të shoqërohet nga pagesa e detyrimit përkatës.  

13.6 DSHA për hedhjen në konsum

Shumica e DSHA-ve  janë DSHA për hedhje në konsum. 

Çdo DSHA për largim malli me qëllim hedhjen në konsum duhet të mbështetet në fatura dhe duhet 
që do të dalë nga ambjenti juaj t’i bëhet kontroll fizik. Dokumenti i lëvizjes apo fatura e dorëzimit 
që shoqëron lëvizjen e mallit duhet të firmoset nga shoferi i automjetit të dorëzimit dhe duhet të 
regjistrohet fatura e dorëzimit e firmosur nga marrësi. 

Në rast se faturat nuk janë të disponueshme, duhet të lidhni DSHA-në për hedhjen në konsum me 
vendndodhjen e përshtatshme të depozitimit ë magazinë në mënyrë që të provoni se akciza është paguar.  

DUHET TË JENI NË GJENDJE TË OFRONI PROVA që tregojnë se sasia e produktit për të cilën keni paguar 
akcizë është e saktë. 

Duhet të llogarisni detyrimin për TË GJITHA largimet e mallit. Duhet të regjistroni të dhënat e porosive 
të marra dhe të mbani një faturë dorëzimi që tregon të gjitha mallrat që largohen nga magazina 
e prodhimit. Edhe kur zhvendosni mallra për të bërë shitje spekulative, duhet të ruani faturën e 
dorëzimit për të gjitha mallrat e ngarkuara dhe të gjitha faturat e shitjes së hartuara. 

Regjistroni të gjithë stokun e pashitur që iu kthehet në dyqanin me detyrime të paguara në momentin 
e kthimit të tij, pra mos e përzieni këtë stok me atë për të cilën akciza nuk është paguar ende. 

13.7 DSHA për lëvizjet – lëvizjet e mallit me detyrim të pezulluar

Lëvizje të caktuara të largimit të mallit nga magazina juaj pa paguar akcizë mund të bëhen në raste të 
jashtëzakonshme, p.sh.: kur eksportohen nga territori doganor apo kur transferohen në një magazinë tjetër 
fiskale. Megjithatë, është e rëndësishme të kuptohet se akciza për këto mallra ngelet e detyrueshme për 
t’u paguar në rrethanat kur nuk mund të provoni që mallrat kanë mbërritur në destinacionin e synuar. 

Deklarata përkatëse e doganës me pullë/vulë të dukshme të doganës kufitare në daljeduhet të ruhet 
për të provuar eksportin; certifikatat e sakta duhet të ruhen për të vërtetuar marrjen e mallrave në 
dyqanin e aeroportit pa taksa. 

Nëse gjatë kontrollit të akcizës nuk bëhen të disponueshme prova të këtij lloji, do t’ju kërkohet të 
paguani akcizën për këto lëvizje.  

 SEKSIONI 14:   PENALITETET
Një gamë e gjerë penalitetesh ekzistojnë për: 

- Mosdeklarimin e akcizës;

- Prodhimin e paligjshëm;

- Mosmbajtjen e të dhënave të mjaftueshme;

- Mosvendosjen e pullave fiskale.

Penalitetet përfshijnë:

- Penalitete financiare bazuar në sasinë e akcizës së papaguar;

- Kufizime në autorizimin e akcizës;

- Revokim të autorizimit të akcizës për prodhimin e alkoolit;

- Procedim penal.

ËSHTË NË INTERESIN TUAJ TË RUANI GJURMË AUDITI TË PASTËR TË TË GJITHË 
AKTIVITETIT TUAJ, JO THJESHT PËR QËLIME TË AKCIZËS POR EDHE PËR QËLLIME 

NORMALE BIZNESI.

Për informacion të mëtejshëm rreth çdo lloj teme që mbulohet në këtë njoftim, kontaktoni Linjën 
e Këshillimit të Drejtorisë së Akcizës në +355 42 243 918. 

Nëse jeni të pakënaqur me shërbimin tonë, ju lutemi të kontaktoni personin apo zyrën me të cilët 
keni punuar. Ata do të përpiqen t’i rregullojnë gjërat. Nëse ende nuk ngeleni të kënaqur, ata do t’ju 

shpjegojnë si të bëni një ankesë. 

Nëse doni të mësoni më shumë rreth hartimit të ankesave, shkoni në faqen e internetit:   
www.dogana.gov.al.

Nëse dëshironi të jepni informacion konfidencial rreth aktiviteteve të papajtueshme me ligjin të 
enteve të tjera, kontaktoni Linjën e Gjelbër të Doganës në 

 0800 2222



 27



 28

Për më tepër informacion:
Drejtoria e Përgjithshme e Doganave
Rruga Dritan Hoxha, Laprakë, Tiranë

    www.dogana.gov.al
     Dogana Shqiptare

Ky dokument u përgatit, publikua dhe shpërnda me ndihmën e Crown Agents

